
Efni: Drög af stefnu um heilbrigðisþjónustu við aldraða – Virðing og reisn: samþætt heilbrigðis og 

félagsþjónusta fyrir eldra fólk. 

 

Undirrituð fagna mikilvægri skýrslu Halldórs S Gumundssonar og tímabærri framtíðarsýn í þjónustu 

eldra fólks 

 

Birt hafa verið í www.samradsgatt.is  drög að stefnu um heilbrigðisþjónustu fyrir aldraða með 

umsagnarfresti til 1. september nk. Hér á eftir fer umsögn Matvæla- og næringarfræðideildar við 

Heilbrigðisvísindasviðs, Háskóla Íslands. 

Drög að stefnunni leggja ríka áherslu á að vinna gegn aldursfordómum, ásamt samþættingu og 

styrkingu á heimahjúkrun sem er vel.  

Grunnþættir eins og fæðuöryggi í merkingu Matvælastofnunar Sameinuðuþjóðanna (FAO 

http://www.fao.org/publications/sofi/2021/en/ ) að allir hafi aðgang að nægilegum, öruggum og 

næringarríkum matvælum sem er grunnforsenda mannréttinda hafa ekki verið nefndir í skýrslunni. 

Rannsóknir síðustu áratuga hafa sýnt að vannæring aldraðra er alþjóðlegt vandamál og hafa 

rannsóknir á Íslandi sýnt að algengi vannæringar meðal inniliggjandi aldraðra er um 50%,i tími 

innlagnar fram að útskrift gefur lítið svigrúm til að leiðrétta næringarástand. Auk þess sem aldraðir eru 

útskrifaðir heim í lélegu næringarástandi með lítil sem engin úrræði til að bæta næringarástand sitt.ii 

Enda hafa rannsóknir í heimahúsi hér á landi sýnt að ef fæðuöryggi og næringarmeðferð er tryggð 

hefur hinn gamli einstaklingur möguleika á að byggja sig upp eftir útskrift heim af öldrunardeild. Þetta 

hafa niðurstöður HOMEfood rannsókar Berglindar S Blöndal sýnt, en verkefnið hlaut verðlaun 

heilbrigðisráðuneytisins til efnilegs vísindamanns fyrir verkefni á sviði forvarna eða heilsueflingar fyrir 

verkefnið „A Randomized Controlled Trial: Nutrition Therapy and Support After Hospital Discharge in 

Older Adult“ (https://clinicaltrials.gov/ct2/show/NCT03995303 ) en fyrstu niðurstöður voru kynntar á 

Norrænu öldrunarráðstefnunni sem haldin var hér á landi í ár (https://www.25nkg.is/program-overview 

) sýna að einstaklingar útskrifaðir af öldrunardeildum LSH án næringarmeðferðar og ekki tryggt 

fæðuöryggi missa andlega- og líkamlega færni, lífsgæði eru minni og eru frekar daprir og kvíðnir. 

Erlendar rannsóknir hafa sýnt að vannæring aldraðra er einn helsti áhættuþáttur sýkinga, byltna og 

endurkoma á sjúkrahús og ekki megi horfa á vannæringu út frá líkamsþyngd einstaklingsins.iii,iv 

Endurhæfing eftir brot eða alvarleg veikindi án þess að tryggja gott næringarástand skilar litlum sem 

engum árangri hjá öldruðum.v,vi 

Rannsóknir á hvernig hægt er að koma í vegfyrir vannæringu og reyndar að ná árangri í allri umönnun 

aldraðra hafa sýnt fram á mikilvægi þverfræðilegrar samvinnu allra sem koma að umönnun og 

þjónustu við aldraða.vii 

Áhugavert er að þegar skoðuð er skýrsla WHO  um Áratug heilbrigðrar öldrunar 

https://www.who.int/initiatives/decade-of-healthy-ageing er mikil áhersla lögð á að unnið sé með 

rannsóknir og gögn til að styrkja allar aðgerðir á hverju svæði á þessu tæpir skýrslan afar létt á. 

Sjálfbærni verkefna byggjast á að greina, aðlaga hugmyndafræði að aðstæðum og innleiðing aðgerða 

með „copy-paste“ aðferðafræði hafa yfirleitt lifað stutt og kostað ekki aðeins fjármagn heldur líka trú 

fagfólks og annarra á að hægt sé að breyta aðstæðum. Þegar nýtt verklag er tekið upp þarf að byggja 

íhlutandi aðgerðir á þekkingu á þeirri stöðu sem er til staðar, forgangsatriðum sem þarf að gera og 

vera með aðgerðarplan sem byggist á raunþekkingu á aðstæðum.  

Matvæla- og næringarfræðideild tekur undir athugasemdir Heilbrigðisvísindasviðs og hvetur til þess að 

við stefnumótun um betri heilbrigðisþjónustu fyrir aldraða verði horft til þeirrar raunþekkingar á 

aðstæðum sem við höfum nú þegar, byggjum allar aðgerðir á ígrunduðum aðgerðum þar sem 

þverfræðilegt samstarf allra og gagnvirkt endurmat á íhlutandi aðgerðum, tryggir bestu mögulegu 

þjónustu við hinn aldraða á hverjum tíma.  

 

 

Fh Matvæla- og næringarfræðideildar 

Ólöf Guðný Geirsdóttir  

Varadeildarforseti M&N deildar 

